
   

Ukufunda nokutlola kusisekelo sezefundo begodu kuyindlela yokungena epilweni yobudala 
obunepumelelo esikhathini sanje. Itjhatha le ibawa abantu abadala eSewula Afrika yoke ukuqinisekisa 
kobana ubujamo obusekela ukuphumelela kokufunda nokutlola kwabantwana, bunikelwa boke 
abentwana bethu ukuze babe neragelo phambili elinenzuzo nepumelelo yabo. 

Ukufundela ukuzithebisa: Boke 
abentwana kufanele babenelemuko 

lokuzama ukufunda nokutlolela 
ukuzithabisa nje kwaphela nokwaneliseka 
ngelimi lemakhabo nangelimi 
lokungezelela ukusukela basese bancani 
ukuya phambili. 

Iindatjana: Boke abentwana 
kufanele bahlale bathola amathuba 

wokulalela, ukufunda nokukhuluma 
ngeendatjana zeSewula Afrika, ze-Afrika 
nezephasi loke.

Ukufunda ngephasi: 
Boke abentwana kufanele 

babenamathuba wangamalanga 
wokusebenzisa ukutlola nokufunda 
kubasize ukufunda ngepilo ngehlangothini 
lokucabanga nelokubona izinto 
ngokweqiniso. Amathuba la abenza 
bakghone ukufunda ngabo nangabanye 
abantu lokha nababona inarha 
yemakhabo etjhugulukako ephasini 
nokobana bangasifaka bunjani isandla.

Ukunikela umdlandla: Abentwana 
bayo yoke iminyaka yobudala 

kufanele babe nabantu ababafundelako 
ngendlela ezobanikela umdlandla bafune 
ukuzifundela ngokwabo. Amalunga 
wemindeni emakhaya, abotitjhere 
ngematlasinabo nabosomabulungelo 
beencwadi abaseduze namkha 
abosomabulungelo beencwadi 
beenkolweni kufanele bafundele 
abentwana phezulu qho.

Iimbonelo ezihle: Abantu abadala 
kufanele batjengise abentwana 

ukufunda nokutlola. Abentwana kufanele 
babone abantu abadala emakhaya, 
eenkolweni nemiphakathini yabo 
basebenzisa ukutlola ukwenza izinto, 
ukufunda kunye nokuzithabisa. 

Ukufunda ukutlola nokufunda: 
Boke abentwana esikolweni 

banelungelo lokufundiswa ukufunda 
nokutlola botitjhere abanamakghono 
nabanikela umdlandla, abakhuluma nabo 
ngelimi namkha amalimi abawezwisisako 
ukuze bakwazi ukuthola iindatjana 
ezimnandi nemitlolo ethabisako 
njengengcenye yabo yokubafundisa. 

Isikhathi nendawo: Abentwana 
badinga ukuhlala banikelwa 

isikhathi esaneleko nesitjhaphulukileko 
sokuzigedla ngokufunda. Begodu badinga 
indawo ethulileko yokwenza lokhu. 

Ukutholakala kwematheriyali: 
Abantwana kufanele bakwazi 

ukuthola imatheriyali ehlukileko 
yokufunda nokutlola ngobulula endaweni 
yekhabo. Kufanele bakwazi ukuthola 
iincwadi ezinengi abangakhetha kizo 
iindatjana- nezinye iincwadi, kungaba 
ngezinabanikazi, namkha ezibolekwe 
esikolweni nemabulungelweni weencwadi 
womphakathi aseduze nalapho 
bahlala khona. Kufanele babhodwe 
mitlolo yebhoduluko etlolwe ngamalimi 
abawaziko nabawezwisisako. 

Iincwadi ezinikela umdlandla: 
Abentwana banamalungelo 

wokuthola iincwadi eziyikhwalithi 
ezisezingeni eliphezulu lokutlolwa 
nezineenthombe eziyikhwalithi, 
ezinemicwana yemitjho yeendatjana 
ethabisako begodu nezinelwazi 
elithabisako. Iincwadi ezihle eziyikhwalithi 
“zingatherhula” abentwana kobana 
ukufunda kube yijwayelo yepilo yabo. 

Ukukhetha: Abentwana 
ngesinye isikhathi kufanele 

banikelwe ithuba lokukhetha lokho 
abafuna ukukufunda begodu kwesinye 
isikhathi balulekwe babantu abadala. 
Ukuzikhethela kusiza abentwana kobana 
bakhule njengabafundi ngombana 
kuba nikela ithuba lokwazi imihlobo 
yeencwadi ezibakarako. 

Ukukhuthaza: Abantwana 
kufanele bathokozwe ngibo 

boke abantu abadala abaseduze kwabo 
ngemizamo yabo yokufunda nokutlola 
nokobana bakhuthazwe ukuze baragele 
phambili banabise ukusebenzisa ilimi 
ngokulitlola nokulikhuluma. Endleleni yabo 
yokwazi ukufunda nokutlola, ngesinye 
isikhathi abantwana angekhe benze izinto 
ngefanelo, kesinye isikhathi bazazenza 
kuhle. Lokhu, kunye nokukhuthaza, 

yindlela esifunda ngayo. 

ITjhatha yabeNtwana 
yokuFunda nokuTlola

